
Тыя, каго кіраўнік Беларусі неяк у пары-
ве шчырасці назваў “вшівые блохі”, ёсць 
і ў Бешанковічах. Яны ўносяць пасільны 
ўнёсак у эканоміку раёна. Яны таксама пла-

цяць усе падаткі і тым значна папаўняюць 
раённы бюджэт. Калі ж параўнаць цэны 
на тавар у іхніх крамках з цэнамі ў 
дзяржаўных установах гандлю, акажацца, 
што кошты на тавар у прадпрымальнікаў 
значна ніжэйшы. То бок, народу выгодней 
набываць тавары менавіта ў іх.

Як жа змянілася жыццё за апошнія 
паўгода ў гэтых людзей? Я пагутарыў з 
адным з прадпрымальнікаў, які вало-
дае прадуктовай крамай. З яго словаў 
і з ягоных папераў відаць, што аб’ёмы 
рэалізацыі прадукцыі ў параўнанні з 
мінулым годам знізіліся роўна ў тры разы. 
Прыкладам, калі за жнівень мінулага года 
было зрэалізавана тавараў на 10 000 
даляраў, то сёлета за той жа месяц толькі 
на 3 000. А ў рублёвым эквіваленце лічбы 
засталіся ранейшымі – 30 000 000 рублёў. 
А вось арэндная плата і астатнія падаткі не 
знізіліся, а нават некалькі ўзраслі. 

Сёння людзі перасталі набываць 
дарагія якасныя прадукты. Най-

больш запатрабаванымі і не толькі 
для пенсіянераў з’яўляюцца каўбаса-
вантрабянка(па-расейску “ліверная”) і 
зельц, хаця і яны каштуюць сёння вышэй 
20 000 рублёў за кг. “Тое, што крызіс моцна 
ўдарыў па простаму народу – несумненна, 
– гаворыць мой суразмоўца. – Калі раней 
пакупнік набываў тавараў за адну пакупку 
нярэдка на 20 даляраў(60 000 рублёў), то 
сёння, як правіла, не больш як на 5 (50 000 
руб). А так як кошты ўзраслі ў тры і больш 
разоў, то і тавару набываецца ў столькі ж 
разоў менш.”      

Наогул, майго знаёмага ў апошнія часы 
пачала наведваць думка пра закрыццё 
сваёй справы. Утрымлівае ад рэалізацыі 
такіх планаў толькі крэдыт, які трэба вы-
плочваць з якіхсьці сродкаў і адсутнасць 
яснай перспектывы на рынку працы. 
З’язджаць на будоўлю ў Расею яму не 
вельмі хочацца. Хаця гэты варыянт існуе ў 
якасці верагоднага.

Г.Станкевіч.

ІНФАРМАЦЫЙНА-К УЛЬТ УРНАЯ ГАЗЕТА БЕШАНКОВІЦКАГА РАЁНА

”Нельга есці хлеб народа і 
грэбаваць ягонай мовай”. 

Ул. Караткевіч.

http://haradok.belarda.org - сайт нашага рэгіёна

НАЧАЛЬНІКІ І ВЕЛАСІПЕД 

Як памру, то пахавайце
Мяне каля школы.
На педсавеце не карайце
Больш мяне ніколі.
На вянок мне не марнуйце
Ні грошай, ні часу,
Бо я знаю, што настаўнік
Не мае запасу.
Не магілцы пасадзіце 
Якіх-небудзь кветак,
Ў дамавіну пакладзіце 
План самаасветы.
Каб усё было са мною:
Канспекты, праграмы.
Не забудзьце ў рукі даць мне
Рабочыя планы.
Перад тым, як забіваці
Дамавіны крышку,
Пакладзіце пад падушку
Цікавую кніжку.
Бо калі абрыдне ўрэшце
Проста так ляжаці,
Можа там хоць, на свабодзе,
Змагу прачытаці.
Плача завуч над труною:
“Ой, ты, мой саколе!
Кім жа я твае ўрокі
Замяню у школе?”
А дырэктар нахіліўся,
Шэпча: “От, марока!
Што памёр ты – чорт з табою,
Калі б не урокі”.
А яшчэ прашу, сябры, вас,
Як будзе зарплата,
Вы кульніце на ўсе грошы, 
Памяніце брата.

А прафкаму перадайце:
На той свет сабраўся,
А пуцёўкі ў санаторый
І не дачакаўся.

І начальству перадайце
Вы шчырае “дзякуй!”
Хай цяпер мяне цалуе
У самую … .    

З пошты газеты “Наша Ніва”.

З 20-га кастрычніка таргі 
на беларускай валютнай 
біржы пачалі праходзіць 

у рамках адной сесіі, і афіцыйны 
курс рубля адразу ўзляцеў да 8 
680 даляраў. Што гэта значыць? 
А гэта значыць, што нашы з 
вамі даходы, якія валявым ра-
шэннем кіраўніка краіны пе-
рад прэзідэнцкімі выбарамі 
дагналі да 500 зялёных, сёння 
сталі толькі 180. То бок, мы сталі 
жыць у тры разы горш, чым нам 
абяцалі. 

Тое, што нам проста хлусілі, вы-
даючы чакаемае за сапраўднае, 
не паддаецца пакаранню. У 
найноўшай гісторыі Беларусі 

пры цяперашнім кіроўцы абяс-
цэньванне беларускага рубля 
стала прывычнай з’явай. Пер-
шая дэнамінацыя – паніжэнне 
курсу беларускага рубля ў 10 
разоў – была праведзена ў жніўні 
1994-га. Наступная – ў сувязі з 
расейскім дэфолтам – у 2000-
м, адразу ў 1000 разоў. Дарэчы, 
даляр адразу пасля яе каштаваў 
толькі 320 рублёў. Да 2004-га 
года курс рубля да даляра вырас 
і складаў ужо 2150 рублёў. Такім 
ён пратрымаўся чатыры гады 
адноснай стабільнасці, з 2004 
па 2008. Чарговая дэнамінацыя 
адбылася не так ужо і даўно, у 
студзені 2009-га, калі рубель 

патаннеў адразу на 20%. І вось – 
сёлетні абвал.

Такім чынам, за часамі 
Лукашэнкі рубель абясцэніўся 
агулам у 3 100 разоў. Каб не тыя 
дэнамінацыі, то сёння курс ру-
бля да амерыканскага даляра 
складаў бы не 8 680 рублёў, а 86 
800 000. 

Эканамісты кажуць: калі ра-
дыкальных зменаў праводзімага 
курсу не будзе, калі кіраўнік 
краіны не зменіць істотна бе-
ларускую мадэль эканомікі і не 
прызнае свае памылкі, Беларусь 
будзе доўгі час знаходзіцца ў 
вяла працякаючым крызісным 
працэсе. Пры ім даходы 

насельніцтва амаль не растуць, 
а тое, што ўсё ж прырастае, 
з’ядаецца інфляцыяй. 

Але, здаецца, усё будзе так, 
як і раней. Пра тое сведчаць 
факты. Нацбанк друкуе купю-
ры ў 200 000 беларускіх рублёў, 
а парламент рыхтуецца пры-
няць новыя законы. Згодна з імі 
супрацоўнікі КДБ будуць надзе-
лены паўнамоцтвамі, нібыта пад-
час надзвычайнага становішча, 
а акцыі пратэсту будуць разгля-
дацца як крымінальнае злачын-
ства.

Усё тое сведчыць толькі пра 
адно – пачатак канца.  

Г.Станкевіч.

•	 Каб	 атрымліваць	 кож-
ны	 нумар	 газеты	 «Крывінка»	
паведаміце	 рэдакцыі	 аб	 гэтым	 –	
зрабіце	бесплатную	падпіску.	Калі	
не	жадаеце	атрымліваць,	то	так-
сама	патэлефануйце.

•	 Рэдакцыя	 «Крывінкі»		
змяшчае	 бясплатныя	 абвесткі	
чытачоў	выдання.	Дзеля	размяш-
чэння	 абвесткі	 патэлефануйце	 ў	
рэдакцыю.

•	 Калі	 парушаны	 вашы	
правы	 спажыўца,	 працаўніка,	 то	
даем	эфектыўныя	парады	па	аба-
роне	 права	 і	 пошуку	 бясплатных	
юрыстаў.	 Звяртайцеся	 на	 адрас	
газеты	«Крывінка».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

АБ’ЯВА

Спачатку колькі статыстыкі. За 9 месяцаў 
гэтага года на дарогах Віцебшчыны адбы-
лося 43 дарожна-транспартных здарэнні 
з удзелам веласіпедыстаў. У іх загінула 
14 веласіпедыстаў, 29 чалавек атрымала 
пашкоджанні рознай ступені цяжкасці.

Я магу з упэўненасцю сказаць, што сярод 
гэтых людзей няма ніводнага начальніка. 
Бо нашы начальнікі на роварах не езд-
зяць. Сярод тых, хто загінуў ці атрымаў 
пашкоджанні – усе простыя людзі. А вось 
прычына гібелі многіх з іх заключаецца ў 
тым, што тыя, хто займае высокія адказныя 

пасты, не паклапаціліся пра забяспячэнне 
бяспечных ўмоваў руху на роварах.

Здавалася б, што ўсе начальнікі раз-
умеюць карыснасць веласіпеда: здароўе, 
экалогія, расходы – усё сведчыць пра пера-
вагу двухколавага сябра над аўта. Але ж не, 
сесці на яго яны не спяшаюцца. Гэта ж трэба 
высільвацца, круціць панажы(педалі), а не 
пацягваць дзе-небудзь на заднім сядзенні 
аўтамабіля піўцо, імкліва пераадольваючы 
тыя ж кіламетры. То бок, сеўшы на ровар, 
само паняцце “чыноўнік” мусіць змяніцца 
да непазнавальнасці. 

Калі б я быў найвышэйшым начальнікам, 
я б не гуляў у хакей, а перасеў бы на ро-
вар. А ўсім, каму захочацца пакіраваць, 
прапаноўваў бы між іншым у кантракце 
падпісаць радкі, што ён мусіць на працу і з 
працы дабірацца роварам.

Вось тады ў нас з’явіліся б спецыяль-
ныя веладарожкі. Ну, на худы канец, 
знайшлося б вядро фарбы, каб рэальна, 
а ен ўяўна аддзяліць той метр дарогі, дзе 
веласіпедысты мусяць мець прыярытэт пе-
рад астатнімі ўдзельнікамі руху. 

Г.Станкевіч.

У сувязі з праблемай размяшчэння 
газеты “Крывінка” на партале http://
haradok.belarda.org/  наша газета стала 
будзе размяшчацца на партале http://
kamunikat.org/ , дзе зацікаўленыя 
грамадзяне могуць яе спампаваць 
са старонкі: http://kamunikat.org/
kryvinka.html , што у каталагу “Пэры-
ёдыка” для далейшага выкарыстання. 

ПАЧАТАК КАНЦА Запавет 
настаўніка

МЕРКАВАННЕ РЭДАКТАРА

ВЫРАШЫМ ПРАБЛЕМУ

У ЦЭНТРЫ ЎВАГІ Каляспартовыя справы
У апошнія часы сродкі маса-

вай інфармацыі рознага кшталту 
вельмі часта закранаюць пытан-
не заняткаў моладзі спортам. 
Маўляў, як гэта для іх карысна 
і неабходна. І з гэтым нельга не 
пагадзіцца. Але ж усе без вы-
ключэння СМІ на гэтым і заканч-
ваюць свае хваласпевы. А варта 
было б звярнуць увагу і на не-
каторыя іншыя моманты. Я маю 
на ўвазе тое, колькі каштуюць 
у нашай краіне заняткі спор-
там. Ці вялікія расходы сям’і па 
спартыўным рахунку.

Калі мой сын пачынаў займац-
ца валейболам, я не магла нават 
падумаць, што гэты просты на 

першы погляд від спорту ака-
жацца ў рэшце рэшт даволі ня-
танным. Думалася, што, акрамя 
спартовага гарнітуру ды красо-
вак з накаленнікамі, для гульні ў 
мячык больш нічога не патрэбна. 

Яно то так. Але на першым 
годзе заняткаў красовак для 
гульні ў зале хапала амаль 
на паўгода, а пара красовак у 
той час каштавала 20 ці 30 000 
рублёў. Але з ростам нагрузак 
тэрмін службы красовак прапар-
цыйна памяншаўся. Ужо на на-
ступны год мы стапталі пары тры 
ці чатыры, а каштавалі яны ўжо 
40 – 50 000. Апошні ж год абутак 
літаральна гарэў на нагах, і кош-

ты на яго былі яшчэ вышэйшымі. 
Зразумела, што гэта не стала 

перашкодай у занятках, але па 
праўдзе сказаць, было няпроста 
амаль штомесяц шукаць магчы-
масць знайсці дадатковую суму 
грошай. І, пагадзіцеся, было б 
вельмі прыемна атрымаць ад-
куль-небудзь падарунак у вы-
глядзе красовак ці чагось іншага. 
Але спецыяльныя фонды для 
прэміравання ў нашай дзяржаве 
ёсць, мусіць, толькі ў камандзе 
прэзідэнта.

Наша дзяржава за часы бязз-
меннага лідэра амаль што цал-
кам пераклала на плечы бацькоў 
не толькі выдаткі на адукацыю, 

але і на заняткі спортам. Калі 
сям’я больш-менш зводзіць 
канцы з канцамі, то сотня-дру-
гая тысячаў беларускіх рублёў 
на спорт заўсёды адшукаецца. 
Але ж мы маем столькі праблем-
ных сем’яў. І тое, што дзеці з гэ-
тых сем’яў проста выкінуты на 
ўзбочыну і не могуць дазволіць 
сабе наведваць спартыўныя 
секцыі (у тым ліку і з-за 
адсутнасці абутку ці формы), аб-
цяжарвае ў будучыні ўсё грамад-
ства. І штосьці не знаходзіцца 
дабраахвотных спонсараў, якія б 
зрабілі нашым дзецям хоць калі-
нікалі свята.

Л.Паўлава.

Як жывеш, прадпрымальнік?

Па ініцыятыве Таварыства Бела-
рускай мовы выдавецтва “Ма-
стацкая літаратура” аб’явіла 

прыватную падпіску на 25-цітомнае выдан-
не ў 2012 – 2020 гадах твораў Уладзіміра 
Караткевіча. Па ўмовах падпіскі трэба ўнесці 
аплату за першы і апошні тамы ў паштовым 
аддзяленні па наступных рэквізітах: 

УП “Мастацкая літаратура”,
220004, г.Мінск, пр.Пераможцаў,11,
р/р 3012001483810 аддзяленне № 538 у 

г.Мінску
ААТ ”Белінвестбанк”, БІК153001739, УНП 

100055406,
АКПА 02477775 “Падпіска на творы 

Караткевіча”.
Калі ўзнікаюць пытанні, можна навесці 

даведкі па тэлефонах 8-017- 203-83-63, або 
226-66-16. 

Кошт першага тома 46 800 рублёў, апош-
няга – 58 400. Тэрмін аплаты да першага 
снежня 2011 года. Усім, хто падпішацца, 
трэба накіроўваць ксеракопіі плацёж-
ных дакументаў на адрас: УП “Мастацкая 
літаратура”, 220004, г.Мінск, пр.Пераможцаў, 
11. 

Калі Вы рызыкнеце пайсці на такія крокі, 

то ў хуткім часе выдавенцтва вышле па по-
шце за невялікія грошы за перасылку пер-
шы том. У ім будзе інфармацыя аб выхадзе 
наступнага тома, ягоны кошт і тэрміны апла-
ты.

Калі некаму падасца, што тое ўсё вельмі 
складана і для яго стратна, то такому ча-
лавеку можна толькі паспачуваць. Ён свя-
дома ахвяруе самаго сябе на жыццё, у 
якім не пачуеш слоў Вялікага Беларуса – 
будзіцеля нацыі, у якім не будзе імгненняў 
непаўторнага шчасця. 

Калі разабрацца, то паўсотня беларускіх 
рублёў сёння – невялікія грошы. Іх можна і 
варта знайсці. Штогод будзе выходзіць не 
больш чым тры тамы твораў. А тое свед-
чыць, што за год на іх трэба будзе выдатка-
ваць не больш за 150 000 рублёў. За гэтыя 
грошы набудзеш хіба што гумавыя боты. 
Тыя грошы знікнуць немаведама куды, не 
вырашыўшы аніякіх значных праблемаў. 
А жыццё з Караткевічам дазволіць нам 
стаць беларусамі, па-іншаму зірнуць на 
звычайныя, здавалася б, рэчы і ўзбагаціцца 
духоўна.

Г.Станкевіч. 

ЧЫТАЕМ КАРАТКЕВІЧА

Заканчваецца кастрычнік, а настаўнікі і 
вучні СШ № 2 райцэнтра праводзяць свае 
ўрокі на стадыёне ці ў спартовай школе, 
калі там ёсць месца. Справа ў тым, што 
той рамонт школьнай спартовай залі, які 
распачаўся яшчэ летам, працягваецца і ця-
пер, яшчэ два восеньскіх месяцы.

Бясспрэчна, рамонт быў вялікі, быў выка-
наны вялікі аб’ём работы. Але ж ёсць нейкія 
нарматывы і планы. Вось здолелі ж у Малад-
зечне, калі захацелі, пабудаваць спартовы 
палац-прыгажун за дзевяць месяцаў. Мы ж 
спісваем усё на аб’ектыўныя цяжкасці, на 
адсутнасць фінансавання, на высокія цэны. 

Чыноўнікі таму і атрымоўваюць высокія 
заробкі, што яны павінны думаць і плана-
ваць рэальна, а запланаванае выконваць. 
У чым кіраўнік краіны мае рацыю, дык 
гэта калі гаворыць пра чыноўніцкую абы-
якавасць да існуючых праблем. Але ж ён 
сам парадзіў такую сістэму, якая базуецца 
на асабістай адданасці аднаму чалавеку, 
дзе ніхто аніяк не зацікаўлены ў тым, каб 

праблемы вырашаліся найхутчэй. І калі 
чыноўнік з’яўляецца неразваротлівым, 
або проста не хоча працаваць, яго ніхто не 
звольніць і не пакарае. Дзеля гэтага трэба, 
каб ён прынародна зганьбіў існую ўладу ці 
адзінага, выказаўся ўголас пра сістэму, дзе 
ён сам працуе, што бывае надзвычай рэдка. 
Ніхто не адчайваецца гадзіць у карыта, ад-
куль смачна есь.

А работа чыноўнікаў у лукашэнкаўскай 
Беларусі такая: праводзіцца безліч штабоў 
і розных паседжанняў, дзе вырашаецца 
адна-адзіная праблема. І галоўны метад 
на тых паседжаннях такі: прыпугнуць тых, 
хто персанальна адказны за вырашэнне 
чагосьці. Напомніць яшчэ раз, аб’явіць 
вымову, карацей, давесці чалавека да 
інфаркту, але націснуць на яго так, каб ня-
гледзечы на цяжкасці і недахопы, адраман-
таваць, пабудаваць, здаць аб’ект у неабход-
ны тэрмін.

Толькі тое ўдаецца далёка не заўжды.
М.Васільеў.

ДВА МЕСЯЦЫ БЕЗ СПАРТОВАЙ ЗАЛІ

Вось ужо паўгода 
мінула, як ты 
ашчаслівіў нас 

сваім доўгачаканым візітам. 
Мы так усе цябе чакалі, 
што нават не маглі адразу 
паверыць у наша шчасце, 
пабачыць цябе хоць разок 
на свае вочы. Але ж твае 
ахоўнікі зрабілі ўсё, каб мы 
не пацалавалі край твайго 
адзення, ці хаця б след ад 
тваіх чаравікаў. 

Не паверыш, але нашы 
мясцовыя чыноўнікі збіліся 
з ног, страцілі сон і апетыт, 
калі рыхтаваліся да твайго 
візіту. Яны за два тыдні пе-
рад тваім прыездам зрабілі 
нашмат болей, чым за гэ-
тыя шэсць месяцаў, што 
прайшлі пасля яго. Праўда, 
калі казаць аб’ектыўна, 
то ад вынікаў тае іхняй 
руплівасці сёння не заста-
лося гладка нічога. Хіба што 
асфальт застаўся ляжаць, 
ды й той клалі ў страшнай 
спешцы, а таму ён пачаў 
брацца ямкамі. Ды во, яшчэ 
процьму плакатаў гэтых 
наклеілі. (Я трохі недабачу, 
што на іх такое напісана, 
але, здаецца: “Са стаяш-
чым – у будушчае!” – гэта 
і мне, пенсіянеру, вельмі 
падабаецца.) Згароды ж, 
што спешна ставіліся да 
твайго візіту, так і стаяць 
недапафарбаванымі з ад-

наго боку. А ходнікаў за 
гэтых паўгода, што мінула 
пасля твайго візіту, не 
адрамантавалі ў горадзе ні 
метру, усё спасылаюцца на 
крызіс. Мы ж з табой веда-
ем, што аніякага крызісу ў 
нас няма, а вось яны ўпарта 
працягваюць анічога не 
рабіць. 

А пішу я табе вось з 
якой нагоды. Калі зможаш, 
завітай ты да нас ізноў, ды 
толькі праедзь не тым жа 
маршрутам, як раней, а но-
вым. А найлепш прайдзіся 
пяшком, калі не баішся 
тэрарыстаў, па цэнтраль-
ным ходніку ўздоўж вуліцы 
Свабоды. Потым збоч на 
Карла Маркса ці на Энгель-
са, і гэтымі цэнтральнымі 
вуліцамі  прайдзіся. Хоць 
да новай школы, што ля-
жыць на ўскрайку райцэн-
тра, хоць да старой. Тут 
ніводнага ходніку людскага 
няма, на лыжароліках тут 
не разгонішся, хіба што на 
двухстах метраў насупраць 
будынку райвыканкаму. 

І гэты свой маршрут ты 
ў таямніцы не трымай. Пе-
радай чыноўнікам тыдні за 
тры-чатыры да візіту, што, 
маўляў, так і так, хочаш нашы 
“дастапрымячацельнасці” 
агледзець, пад дубам На-
палеона пасядзець, па-
куль яго канчаткова не 

спілавалі. Каб яны як след 
падрыхтаваліся. А калі 
стомішся, можаш сесці на 
свой “Мерседэс” і заехаць 
да дзіцячага садку ці  ў 
яслі па вуліцы Урыцкага. 
Тут, амаль насупраць дому 
старшыні райвыканкама, 
дзе камунгасаўцы штодня 
вылізваюць тэрыторыю, 
пакуль што так і не зрабілі 
мала-мальскай “человече-
ской” стаянкі-паркінгу для 
машын. Так і прыходзіцца 
садзіцца ці высоджваць 
дзетак у час пік проста на 
праезджай частцы. Мо да 
твайго прыезду ўсё ж пад-
шавеляцца і хоць нешта 
зробяць. Павер, машын у 
іх цяпер нямерана, бензін 
ты ім выдаеш, нягледзечы 
на такі ягоны кошт. Дык 
яны з машын і не вылазяць, 
катаюць па горадзе па чар-
зе сваіх жонак, цешчаў і 
палюбоўніц. Ці мо мне сле-
паватаму тое толькі здаец-
ца? 

А ўвогуле я вельмі 
рады, калі ты строіш сваіх 
вертыкальшчыкаў, вусам 
грозна паводзіш ды на “ты” 
іх кожнага называеш. У іх, 
нябось, і душа ў пятках! Так 
што чакаем цябе з нецяр-
пеннем. Ад усяго твайго 
электарату: 

Сенька Крывадушкін.

Лёс гэтай жанчыны 
– тыповы для беларусак 
дваццатага стагоддзя. Чыё 
дзяцінства было абпалена 
вайной. Каму прыйшлося 
рана станавіцца дарослымі. 
Хто часта заставаўся без за-
мужжа, бо вайна забрала 
суджаных. А калі замужжа 
і адбывалася, то шчасце, 
усё з-за той жа праклятай 
вайны, было не такім ужо і 
доўгім.         

Вайну Вера Васільеўна 
помніць добра. Калі яна рас-
пачалася, Веры было толькі 
11 гадкоў. Яна ўспамінае, 
як іх наведваў немец, 
які гладзіў яе па галаве і 
плакаў. Пэўна ўспамінаў 
сваю сям’ю. Ён частаваў яе 
хлебам, а часамі цукеркай. 
Парой Вера Васільеўна 
хадзіла да немцаў, што 
жылі па цяперашняй вуліцы 
Чарняхоўскага ў “панскі 
доме”, насіла ім цыбуліну, 
за якую тыя давалі крыху 
хлеба. Некаторыя з немцаў 
прыцэльваліся ў малую з 
аўтамата, так жартавалі. А 
сустракаліся і зусім нелюдзі. 
Але самыя страшнымі, па 
словах Веры Васільёўны, 
былі паліцаі. Па яе сло-
вах, калі ты будзеш лепш 
адносіцца да немцаў, мець з 
імі нейкі кантакт, то паліцыя 
можа “прыраўнаваць”, 
нагаварыць ім на цябе і 
прыпісаць табе сувязь з 
партызанамі. Такі вось пара-
докс. Самі паліцаі жылі рас-
кошна. Яны ездзілі па вёсках 
і рабавалі насельніцтва. 
Вера Васільеўна некалькі 
разоў трапляла ў каманду 

капаць акопы. Яе, 12-гадо-
вую дзяўчынку, туды ганяў 
паліцай па мянушцы Барон. 
А мясцовая перакладчыца, 
якая мела такую ж 12-гадо-
вую дачку, вызваляла і адпу-
скала яе дахаты. 

Больш за 40 гадоў 
жыцця Вера Васільеўна 
прысвяціла КІМу. “Адразу 
пасля вайны, калі вучыла-
ся, харчаванне было вельмі 
дрэннае. Батон і жменя па-
душачак,”- распавядае яна. 
Потым усё наладзілася. 

Хутка напаткала сваё 
шчасце. Яе будучы муж, 
Сцінжанаў Леанід Яфімавіч, 
пайшоў у 1944-м дабіваць 
ворага і скончыў вайну ў 
Берліне. Пабраліся яны ў 
1955-м. У шлюбе нарадзіліся 
сын і дачка. Цяпер яны ўжо 
дарослыя. Дачка працуе 
бухгалтаркай, а вось сын 
ездзіць на заробкі ў Расею. 
У 1995-м Леанід Яфімавіч 
пайшоў з жыцця. Сказаліся 
цяжкія гады вайны.

Сёння Вера Васільеўна 
атрымлівае без малога 
мільён беларускіх рублёў 
пенсіі. За гэтыя грошы ёй 
прыходзіцца харчавац-
ца і плаціць камунальныя 
паслугі – за святло, тэлефон 
і газ, набываць дровы і ўсё 
неабходнае. Раней яна ка-
рысталася 50-працэнтнаю 
зніжкай, як удава ветэрана. 
Але нядаўна наш прэзідэнт 
для такой катэгорыі льготы 
адмяніў. З гаспадаркі яна 
трымае ката і курэй. Чакае, 
калі прыедзе з заробкаў 
сын. Бо дах хлеўчука, дзе 
гняздуюцца куры, патрабуе 

невялікага рамонту. Най-
маць чужых не хоча. Досыць 
таго, што адрамантавалі за 
200 000 драўнік…

У горадзе ў Веры 
Васільеўны засталася ква-
тэра, дзе жыве дачка. У той 
кватэры чуваць, як на вуліцы 
ходзяць трамваі. У кватэры 
нават чуваць, як у трамва-
ях аб’яўляюць: “Асцярож-
на, дзверы зачыняюцца…” 
“Калі б я засталася жыць у 
горадзе, то ўжо б памерла 
ад суму і бяздзелля”, – кажа 
мая суразмоўца. А таму 
жыве яна ў Бешанковічах у 
роднай хаце, хаця тут і не 
прыпісана. З-за гэтага мае 
праблемы з медыцынскім 
абслугоўваннем, бо дак-
тары не хочуць яе пры-
маць. Кажа, што ўлады за 
ўсе гады жыцця тут да яе 
завіталі толькі аднойчы, сё-
лета, напярэдадні прыезду 
Лукашэнкі: “Как поживаете? 
Какие проблемы?”

Вера Васільеўна 
ўспамінае, што пры 
камуністах яна жыла знач-
на лепш: у яе заўжды было 
на стале сметанковае мас-
ла і кава. Сёння ж яна жыве 
больш сціпла. Бо грошы ра-
зыходзяцца невядома куды, 
такімі вялікімі сталі цэны.

На маё пытанне, колькі 
разоў, калі не сакрэт, яна 
галасавала за Лукашэнку, 
Вера Васільеўна адказа-
ла: ”Ніякога сакрэту няма. 
Толькі адзін раз у 1994-
м. Бо паверыла, што той 
канфіскуе “палацы” і аддась 
народу…” 

Г.Станкевіч.

Паважаны Прэзідэнт!

ВЕРА ВАСІЛЬЕЎНА
КУЛЬТУРНАЯ ПАДЗЕЯ ЛЮДЗІ І ЛЁСЫ

У ЦЭНТРЫ ЎВАГІ

Усё больш маіх знаёмых працуе, не 
вылазячы з Расеі. Многія прыязжаюць 
дахаты кожны месяц. Іншыя з’язджаюць 
сем’ямі, наведваючы сінявокую тры – пяць 
разоў за год. Сёлета ў заробкі паехалі на-
ват тыя, хто апошнія гадоў пяць не ездзіў. 
“А што тут рабіць?”– пытаюць яны. – На 
нашага бацьку мы ўжо да канца сваіх дзён 
наглядзеліся”. 

Што ж такога заманлівага прапаноўвае 
Расея? Чым яна такая прывабная для на-
шых суграмадзян?

Пачнём з таго, што едуць туды зазвычай 
на будоўлю. Заробкі тут нават для рабочых-
будаўнікоў найніжэйшай кваліфікацыі 1 
500 рублёў у дзень. А звычайныя заробкі 

каля 2 000. Рублёў, зразумела, расейскіх. 
Памножце на курс расейскага рубля, а гэта 
сёння каля 300, і вы атрымаеце штодзённы 
заробак у беларускіх рублях: мінімальны – 
450 000, або 50 даляраў, а звычайны – 600 
000, ці каля 70 “зялёных”. Нават таджыкі, 
якія ў Расеі згаджаюцца на найніжэйшы 
тарыф, не хочуць ужо працаваць за 1 050 
рублёў, што каштуе па расцэнках адзін 
метр кубічны выкапанай урукі зямлі, а па-
трабуюць 1 500. Але будаўнікі вышэйшай 
кваліфікацыі прывозяць дахаты за 24 рабо-
чых дні 1 800 – 2 000 даляраў, па беларускіх 
мерках – фантастычныя заробкі. (Дзе ў нас 
заробіш за месяц 16 -18 мільёнаў?!)

Бытавыя ўмовы могуць быць самыя 

розныя. Але прыстойных работнікаў, якія і 
паводзяць сябе прыстойна і карыстаюцца 
добрай славай у наваколлі, а таму ніколі не 
сядзяць без працы, гаспадар часта селіць 
у свае апартаменты. То бок, на звычайную 
кватэру, дзе ёсць і прыбіральня, і газ і г.д. 
Зразумела, што добрую славу трэба заслу-
жыць, што атрымоўваецца не ва ўсіх. Калі 
ты і твае калегі рабочы дзень заканчваеце 
штодзённай п’янкай, чаму ў Расеі не вельмі 
з’дзіўляюцца, то і ўмовы табе могуць быць 
створаны аналагічныя, не зусім камфор-
тныя.

Прадукты харчавання ў Расеі каштуюць 
па-рознаму. Прыкладам, рыба – значна 
танней чым у нас, грэчка танней амаль уд-

вая. Большасць тавараў мае прыблізна ад-
нолькавы кошт. Што ў Расеі даражэй, дык 
гэта малако і малочныя прадукты, цэны на 
якія ў нашай краіне, пэўна, найніжэйшыя ў 
свеце.

Застаецца дадаць, што туды і назад 
нашы гастарбайтэры ездзяць звычайна 
на асабістым легкавіку ўсёй брыгадай. 
Выпадкі, каб гаспадар “пракінуў”, ці не 
заплаціў за зробленае ўсю папярэдне 
агавораную суму, здараюцца. Але гэта 
бывае часцей у тых, хто карыстаецца 
пасярэднікамі, то бок “фірмамі”. Бо той 
бок, хто прапаноўвае выгадную для 
“чужаземцаў” работу, пэўна, лічыць, што 
сама прапанова таксама каштуе грошай. 

Калі ж брыгада дамаўляецца аб працы з га-
спадаром сама наўпрост, то падобнага не 
здаралася ніколі.

Мы прывыклі да фактаў, што Расея і 
Беларусь мяжуюць, а людзі тут здаўна ма-
юць роўныя заробкі. Але сёння Беларусь у 
галіне заробкаў стала яўным аўтсайдэрам 
на постсавецкай прасторы, адкінутай на-
зад ў сваім развіцці. Прэзідэнт сцвярджае, 
што праз два гады мы будзем мець такія 
заробкі, якія мелі два гады таму, г.зн. узды-
мемся з каленяў. А каму падарыць чатыры 
страчаных гады? І ці вялікія гэта заробкі ў 
300 штомесячных даляраў?

Г.Станкевіч.

У Расею на заробкіУ ЦЭНТРЫ ЎВАГІ

ПІСЬМО Ў РЭДАКЦЫЮ

 Беларусь рухаецца ў кірунку дэ-
фолту. Міжнародныя валютныя рэ-
зервы гэтай краіны з насельніцтвам 
у 10 мільёнаў чалавек на зыходзе. 
Паводле афіцыйнай інфармацыі на 
1 кастрычніка яны склалі $ 2,2 млрд., 
суме роўнай аб‘ёму імпарту за адзін 
месяц. Але калі запасы настолькі 
малыя, заўсёды ўзнікае пытанне, ці 
магчыма іх сапраўды выкарыстаць. 
Аляксандр Лукашэнка перажывае 
свой самы сур‘ёзны крызіс за 17 
гадоў знаходжання ва ўладзе. І гэты 
крызіс можа стаць апошнім. Памылкі 
ў эканамічнай палітыцы зроблены ім 
мінулай восенню і выклікалі гэты не-
бяспечны фінансавы крызіс.

Беларусь з‘яўляецца апошняй 
савецкай эканомікай у Еўропе. 
Дзяржаўныя прадпрыемствы 
па-ранейшаму вырабляюць 70 
працэнтаў валавога ўнутранага пра-
дукту, а дзяржава рэгулюе вытвор-
часць і асноўнае цэнаўтварэнне. Буд-
зе толькі невялікім перабольшаннем 
сказаць, што Беларусь жыве за кошт 
перапрацоўкі субсідыруюцца Расеяй 
нафты і газу на Захад, экспартуючы 
лепшыя савецкія ўзоры вытворчасці 
ў правінцыі Расіі. Гэтая мадэль пра-
цавала на здзіўленне доўга, але 
Крэмль не мае асаблівай любові да 
Лукашэнкі, і асноўнай прычынай 
крызісу з‘яўляецца тое, што Расея ў 
гэтым годзе скараціла свае энерге-
тычныя субсідыі з 15 працэнтаў ВУП 
Беларусі да 7 адсоткаў. У той час як у 
жыхары расійскай правінцыі запыты 
сталі занадта высокімі для таго, каб 
набываць якую б то ні было савец-
кую прадукцыю.

Вырашальнай памылкай 
Лукашэнкі стала рашэнне падняць 
заработную плату ў дзяржаўным 
сектары на 50 працэнтаў у лістападзе 
мінулага года, да прызначаных на 
19 снежня прэзідэнцкіх выбараў. Як 
следства, у мінулым годзе сярэдняя 
рэальная заработная плата ў краіне 
вырасла на 25 адсоткаў, і дасягнула 
$ 500 у месяц, сумы, якую кіраўнік 
паабяцаў падтрымліваць праз за-
вышаны абменны курс у адносінах 
да даляра ЗША. Завышаны курс бе-
ларускага рубля выклікаў зияющий 
дэфіцыт бягучага рахунку роўны 
15,5 адсотка ВУП, або $ 8,5 млрд. у 
2010 годзе.

Нягледзячы на гэта, вынікі 
прэзідэнцкіх выбараў для 
Лукашэнкі былі настолькі дрэннымі, 
што афіцыйныя справаздачы 
назіральнікаў наводзяць на думку, 
што ён іх скраў, выкарыстоўваючы 
гвалт і прысудзіўшы большасць 

сваіх канкурэнтаў да шматгадовых 
турэмных тэрмінаў. Злучаныя Штаты 
і Еўрапейскі Саюз адказалі ва ўнісон 
санкцыямі супраць некаторых 
службовых асоб і прадпрыемстваў і 
запатрабавалі неадкладнага вызва-
лення 40 палітычных зняволеных, 
але многія да гэтага часу знаходзяц-
ца ў турме.

Замест таго, каб правесці не-
абходныя рэформы, калі ў яго яшчэ 
быў час, Лукашэнка паспрабаваў 
сабраць грошай там, дзе ён можа. 
Міжнародныя валютныя рэзервы 
ў гэтым годзе вагаліся паміж $ 3 
млрд і $ 4 млрд, у той час як краіна 
мае патрэбу больш чым 6 мільярдах 
даляраў толькі ў гэтым годзе. Няглед-
зячы на некаторыя расплывістыя 
заявы ад Еўрапейскага саюза і 
МВФ, аб заходнім фінансаванні не 
можа быць і гаворкі. Тое ж самае 
адносіцца і да рынку. Да вясны 2011 
года фінансавы крызіс у Беларусь 
выйшаў з-пад кантролю, узмацніўшы 
пратэстныя настроі.

Адна з праблем Лукашэнка скла-
даецца ў тым, што ў яго няма сяброў. 
Варта прызнаць, што Кітай падаў 
крэдыт у $ 1 млрд юаняў, а Іран - у 
400 мільёнаў даляраў, але гэтага не-
дастаткова. Хоць Крэмль моцна не 
любіць Лукашэнку, ён зацікаўлены 
ў палітычнай стабільнасці на сваіх 
задворках. Расея патрабуе правяд-
зення прыкладна такіх жа рэформаў 
як і МВФ: плаванне абменнага кур-
су, лібералізацыі цэн, больш жор-
сткай грашова-крэдытнай палітыкі 
і, асабліва, істотнай прыватызацыі, 
якая пойдзе на карысць перш за 
ўсё расійскім прадпрыемствам. У 
Лукашэнкі няма іншага выйсця, акра-
мя як прыняць умовы расійскага 
боку. Урад Расеі неахвотна вылучае 
па 1 млрд. у год на працягу трох 
гадоў з Еўразійскай антыкрызіснага 
фонду, які ў асноўным, фінансуецца 
Расеяй, у абмен на дэвальвацыю і 
прыватызацыю прадпрыемстваў на 
агульную суму $ 7,5 млрд. на пра-
цягу трох гадоў. Але гэтых сум да-
статкова каб пакрыць толькі палову 
патрэбнасці Беларусі ў фінансаванні.

Таму 24 мая Беларусь дэваль-
вавала валюту на 56 адсоткаў, але 
Лукашэнка не дазволіў валюце пла-
ваць. У выніку краіна апынулася ў 
горшым з усіх магчымых сітуацый, 
як і Савецкі Саюз у 1991 годзе, калі 
ў дэфіцыце можа апынуцца любы 
тавар. Беларусы абнаявілі свае 
зберажэнні, каб купіць любыя да-
ступныя тавары ці валюту. Свабод-
ныя цэны растуць уверх, у той час 

як у дэфіцыце апыняюцца тавары з 
рэгуляванымі коштамі, якія белару-
сы купляюць і вывозяць на продаж у 
суседнія краіны.

Лукашэнка выказаў над-
зею, што МВФ зноў возьме яго 
на парукі. У студзені 2009 года, 
МВФ ужо паспрабаваў дапамаг-
чы, заключыўшы пагадненне аб 
выдзяленні крэдыту ў $ 3,6 млрд., 
які скончыўся ў сакавіку 2010 года, 
але Беларусь так і не правяла абя-
цаных рынкавых рэформаў. Зараз 
прэзідэнт папрасіў у МВФ ужо не $ 
3,5, а $ 8 млрд, але місія МВФ адмовіла 
з нечакана жорсткай фармулёўкай, 
што перш чым весці якія-небудзь 
перамовы аб фінансаванні «улады 
павінны будуць прадэманстраваць 
выразныя абавязацельствы, у тым 
ліку і на самым высокім узроўні, 
у пытанні стабілізацыі эканомікі 
і правядзення рэформы, і адлю-
струе гэтыя абавязацельствы ў сваіх 
канкрэтных дзеяннях ». Але МВФ 
павінен быў адмовіць і з-за заходніх 
санкцый, і з-за кепскага паслужнога 
спісу Лукашэнкі.

Апошняй надзеяй на выжыван-
не ў Лукашэнкі застаецца продаж 
«фамільнага срэбра», некалькіх 
каштоўных буйных дзяржаўных 
карпарацый: калійнай кампаніі 
Беларуськалій, кампаніі Белтран-
сгаз, мабільнай тэлефоннай кампаніі 
МТС Беларусь, МАЗа, і Мазырскага 
НПЗ. Расія і кітайскія кампаніі былі 
гатовыя набыць іх, але гэтыя здзелкі 
стануць не больш чым распродажам 
пасля пажару, калі кампаніі сыдуць 
за бясцэнак і толькі падоўжаць па-
куты беларусаў. У разгар нястрым-
нага фінансавага крызісу ўсё здзелкі 
па куплі буйных прадпрыемстваў 
як правіла прытарможваюць або 
зусім спыняюцца. Больш таго, Злу-
чаныя Штаты і Еўрапейскі Саюз ужо 
ўвялі санкцыі супраць некаторых 
кампаній, і Злучаныя Штаты могуць 
лёгка блакаваць гэтыя продажы праз 
эмбарга, што і запатрабавалі шэсць 
відных амерыканскіх сенатараў.

Да сённяшняга дня Лукашэнка 
быў вядомы як непрадказальны, але 
вельмі падкаваны ў палітыцы так-
тык, але яго эканамічная безгаспа-
дарчасць у рэшце рэшт давяла гэту 
эканоміку савецкага толку да жалас-
нага стану. У цяперашні час, дэфолт 
Беларусі з‘яўляецца непазбежным, 
і можа быць справакаваны любым 
наступным значным пагашэннем 
запазычанасці.

Пераклад з ангельскай - сайт 
charter97.org 

КІРАЎНІК БЕЛАРУСІ АЛЯКСАНДАР ЛУКАШЭНКА СУСТРЭЎСЯ ЗЬ СЯБРАМІ САЮЗУ ПІСЬМЕНЬНІКАЎ БЕЛАРУСІ, ЯКІ ЎЗНАЧАЛЬВАЕ МІКАЛАЙ ЧАРГІНЕЦ. ЯК 
АЦЭНЬВАЮЦЬ ТЭМЫ І ВЫНІКІ СУСТРЭЧЫ ПРАДСТАЎНІКІ НЕЗАЛЕЖНАГА САЮЗУ БЕЛАРУСКІХ ПІСЬМЕНЬНІКАЎ?

НЯКЛЯЕЎ ПРА ЛУКАШЭНКУ 

КРЭДЫТУ БЕЛАРУСЬ 
ПАКУЛЬ НЕ АТРЫМАЕ

ДЭФОЛТ БЕЛАРУСІ НЕПАЗБЕЖНЫ

Падчас сустрэчы Аляксан-
дар Лукашэнка заклікаў 
сяброў праўладнага 

пісьменьніцкага саюзу «сьмела па-
дымаць у сваіх кнігах сацыяльныя, 
сьветапоглядныя і маральныя пра-
блемы сучаснасьці. Але не апускац-
ца да вульгарнасьці, ачарненьня і 
пошласьці». І патлумачыў, што СПБ 
і быў створаны таму, што «Адда-
ваць культуру на ганьбаваньне 
адшчапенцам было нельга». Што 
«Саюз беларускiх пiсьменьнiкаў», 
у які ўваходзяць такія вядомыя 
беларускія паэты і празаікі, як Ры-
гор Барадулін, Генадзь Бураўкін, 
Уладзімер Арлоў і многія іншыя, — 

гэты саюз «заграз у нацыяналізьме 
і палітычных інтрыгах», а самі так 
званыя «сьвядомыя пiсьменьнiкi» 
«разьмянялі талент на замежныя 
гранты, у сваіх опусах паліваюць 
брудам нашу краіну, абражаюць 
уласны народ і падбухторваюць 
моладзь да бессэнсоўных бунтаў». 

Тэмы і зьмест размовы 
кіраўніка краіны і праўладнага 
пісьменьніцкага саюзу камэн-
туе палітык і паэт, сябра Саюзу 
беларускіх пісьменьнікаў Уладзімер 
Някляеў:  «Той, хто лічыць сябе 
прэзыдэнтам, сустрэўся з тымі, хто 
лічыць сябе пісьменьнікамі. Насам-
рэч ні ў першым, ні ў другім выпад-

ку гэта не адпавядае рэчаіснасьці. 
І рэальныя праблемы на гэткай су-
стрэчы абмяркоўвацца не маглі. Рэ-
альныя праблемы — гэта, найперш, 
стан беларускай мовы і наўпрост з 
гэтым зьвязаная праблема — са-
мой літаратуры.

Я напісаў кшталту ліста да 
вось гэтага праўладнага Саюзу 
пісьменьнікаў Беларусі, які забраў 
гістарычную назву найстарэйшай 
пісьменьніцкай арганізацыі, каб 
яны ўзважылі тое, што насамрэч 
адбываецца ў краіне. Яны дэкля-
руюць нейкія рэчы патрыятычна-
га кшталту, грамадзянскага палу, 
а насамрэч ёсьць тое, што ёсьць 

— катастрафічны стан беларускай 
мовы. І пры ўсім тым, што яны дэ-
кляруюць, іх не чытаюць не таму, 
што яны мала друкуюць кніг, а таму, 
што іх няма каму чытаць. Што сёнь-
ня нельга набраць нават адной 
беларускамоўнай першай клясы, 
як тое было ў Горадні. Вось дзе пра-
блема.

З гэтай праблемы і пачала-
ся гаворка ў тыя „ліхія 90-я“, пра 
якія згадвае Лукашэнка, і чаму 
мы не паразумеліся. Ён тады 
запрашаў Раду Саюзу беларускіх 
пісьменьнікаў, каб мы пайшлі да 
яго ў ідэалягічную абслугу, каб мы 
абслугоўвалі ідэалягічны праект 

„адзіная дзяржава Беларусь-Ра-
сея“. Гэтага не магло быць, і праз 
гэта ўзьнік канфлікт, праз гэта Лу-
кашэнка і стварыў „правільны“ 
пісьменьніцкі саюз. Саюз, які ў сёнь-
няшняй сытуацыі — катастрафічнай 
для беларускай нацыі — прымае 
дакумэнт, што ўхваляе „мудрую“ 
палітыку гэтага чалавека, які назы-
вае сябе беларускім прэзыдэнтам. 
І які адначасна заяўляе, што на бе-
ларускай мове нельга напісаць не-
шта значнае, вартае і вялікае. Дык 
пра што можна размаўляць з такім 
чалавекам? Вось там ніякай гаворкі 
і не было». 

Галіна Абакунчык.

НАША ЎЛАДА

СВЕТ ПРА БЕЛАРУСЬ
ВАЛЮТНЫ КРЫЗІС

Беларускія ўлады 
павінны пацвердзіць 
і прадэманстраваць 

прыхільнасць эканамічным 
рэформам для атрымання крэ-
дыту Міжнароднага валютнага 
фонду, акрамя таго, ім неабход-
на звярнуць увагу на высокую 
інфляцыю, заявіў кіраўнік місіі 
МВФ у Беларусі Крыс Джарвіс 
на прэс-канферэнцыі ў Мінску.

«Перш чым можна будзе 
прыступіць да перамоваў аб 
новай праграме, спатрэбіцца 
пацвердзіць намер рэформаў, 
а таксама пацвердзіць гэтыя 
намеры сваімі дзеяннямі», - 
сказаў Джарвіс. Ён удакладніў, 
што ў ходзе работы місіі пы-
танне крэдытавання Беларусі 
абмяркоўвалася з кіраўніцтвам 
рэспублікі. Па яго словах, 
МВФ настойліва рэкамендуе 
Беларусі панізіць інфляцыю. 
«Прысутнічае настойлівая не-
абходнасць панізіць інфляцыю, 
якая зніжае жыццёвы ўзровень 
і вядзе да росту інфляцыйных 
чаканняў», - сказаў Джарвіс.

Як заявіў на мінулым тыдні 
прэм‘ер-міністр Беларусі 
Міхаіл Мясніковіч на сустрэчы 
з Джарвісам, урад спадзяецца 
атрымаць ад Міжнароднага ва-
лютнага фонду крэдыт у памеры 
ад 3 да 7 мільярдаў даляраў.

Па дадзеных прэс-службы, 
эксперты МВФ станоўча 
ацанілі крокі ўрада і Нацбанка 
Беларусі па выхаду на адзіны 
раўнаважны курс беларускага 
рубля.

Існуючая дэвальвацыя 
дазволіла скараціць дэфіцыт 
рахунку бягучых аперацый, ад-
нак дадзенае дасягненне можа 
быць згублена пад уздзеяннем 
высокай інфляцыі, калі яна за-
хаваецца. Для дасягнення знеш-
няй ўстойлівасці і ўнутранай 
стабільнасці важна, каб урад 
і Нацбанк Беларусі распачалі 
ў цяперашні час дзеяння па 
скарачэнні інфляцыі.

Як адзначыў Крыс 
Джарвіс, палітыка ўладаў па 
стрымліванні крызісу арыен-
тавана ў правільным кірунку. 
Пасля адкрыцця другой сесіі на 
валютным рынку ў верасні быў 
палегчаны доступ да замежнай 
валюце.

«Аднак неабходна неадклад-

на рэалізаваць шэраг сур‘ёзных 
дадатковых крокаў, - заявіў 
Джарвіс. - Мы рэкамендуем 
ураду да канца 2012 года пра-
цягваць прымаць усе магчы-
мыя меры для стрымлівання 
расходаў і» замарожвання «крэ-
дытавання ў рамках дзяржпра-
грам, якое прывяло да празмер-
нага росту крэдыту і інфляцыі. 
Нацыянальнаму банку варта 
далей і хутчэй павышаць пра-
цэнтныя стаўкі да узроўняў, 
якія перавышаюць далей-
шы ўзровень інфляцыі, каб 
насельніцтва было ўпэўнена 
ў тым, што іх зберажэнні пры-
нясуць станоўчыя даходы. 
Стрымліванне росту зарплаты 
таксама мае крытычнае зна-
чэнне. У цяперашні час шырока 
прызнаецца, што павышэнне 
заработнай платы ў лістападзе 
2010 спрыяла ўзнікненню 
крызісу ў сакавіку 2011 года. У 
сувязі з гэтым мы рэкамендуем 
ўстрымацца ад далейшага павы-
шэння тарыфнай стаўкі першага 
разраду работнікаў бюджэтнай 
сферы і дзяржпрадпрыемстваў 
«.

Пры гэтым Крыс Джарвіс 
падкрэсліў, што Беларусі для 
актыўнага і доўгатэрміновага 
эканамічнага росту патрэбныя 
глыбокія структурныя рэфор-
мы.

Гаворачы аб магчымым 
прадастаўленні Беларусі крэ-
дыту МВФ, Крыс Джарвіс 
паведаміў, што ў ходзе ра-
боты цяперашняй місіі сума 
крэдыту не абмяркоўвалася. 
Агучаныя раней сумы (ад 3 
да 7 мільярдаў даляраў) - гэта 
ацэнка беларускіх патрэбаў 
урадам краіны. Вызначэнне ж 
канкрэтнай сумы новай прагра-
мы крэдытнага супрацоўніцтва 
МВФ і Беларусі можа адбыцца 
«ў рамках наступнай місіі, калі 
яна адбудзецца», заявіў Крыс 
Джарвіс. Зараз жа МВФ, па сло-
вах Джарвіса, чакае ад бела-
рускага ўрада і Нацбанка кан-
крэтных дзеянняў, накіраваных 
на ўзмацненне жорсткасці 
эканамічнай палітыкі ў Беларусі 
ў 2011 годзе, а таксама планаў 
эканамічнага развіцця ў 2012 
годзе, якія будуць падтрыманы 
прэзідэнтам.

Сяргей Лунін.

МІСІЯ МІЖНАРОДНАГА ВАЛЮТНАГА ФОНДУ, ЯКІЯ 
СКОНЧЫЛІ ПРАЦУ Ў БЕЛАРУСІ, ПРАДСТАВІЛА СВАЕ ВЫ-
СНОВЫ АБ БЯГУЧАЙ ЭКАНАМІЧНАЙ СІТУАЦЫІ Ў КРАІНЕ. 

ЛУКАШЭНКА ПЕРАЖЫВАЕ СВОЙ САМЫ СУР‘ЁЗНЫ КРЫЗІС ЗА 17 ГАДОЎ ЗНАХОДЖАН-
НЯ ВА ЎЛАДЗЕ.

АБ ГЭТЫМ ПІША СТАРШЫ НАВУКОВЫ СУПРАЦОЎНІК ІНСТЫТУТА СУСВЕТНАЙ 
ЭКАНОМІКІ АНДЭРС АСЛУНД.

Лідэр	“Маладога	Фронту”	Зміцер	Дашкевіч

РАБОЧЫЯ-КАМУНАЛЬНІКІ БАРЫСАВА ПРАВЯЛІ ДВУХДЗЁННЫ СТРАЙК. ЯНЫ 
АДМОВІЛІСЯ ВЫВОЗІЦЬ СЬМЕЦЬЦЕ СА 100-ТЫСЯЧНАГА ГОРАДУ, ПАТРАБУЮЧЫ 
ПАДВЫШЭНЬНЯ ЗАРОБКАЎ. СЁНЬНЯ АДМІНІСТРАЦЫЯ БАРЫСАЎСКАГА ЎНІТАРНАГА 
ПРАДПРЫЕМСТВА «ЖЫЛЬЛЁ» І ГАРАДЗКІЯ ЎЛАДЫ ПАЙШЛІ НАСУСТРАЧ ІХ 
ПАТРАБАВАНЬНЯМ.

БАРЫСАЎСКІЯ СТРАЙКОЎЦЫ 
ДАМАГЛІСЯ ПАДВЫШЭНЬНЯ ЗАРОБКУ 

Каля тысячы працаўнікоў Барысаўскага УП 
«Жыльлё» ў панядзелак і аўторак адмовіліся 
ад працы. У горадзе пачало зьбірацца ня-
вывезенае сьмецьце. Страйк рабочых 
спэцаўтагаспадаркі падтрымалі працаўнікі 
Зелянбуду і Гарсьвятла. Патрабаваньні 
працоўнага калектыву да адміністрацыі: узь-
няць заробак на 30 адсоткаў, штомесячна 
індэксаваць заработную плату.

Як сьведчылі страйкоўцы, заробак у іх не 
падвышаўся каля году, нягледзячы на высокую 
інфляцыю. Цяпер вадзіцелі сьмецьцявозаў 
атрымліваюць крыху больш за мільён рублёў.

«Мы зусім мала атрымліваем. Па 600 тысяч, 
задушылі нас зусім. Такі заробак у тых, хто 
мётламі падмятае… А калі што, дык пагроза: 
звольню, звольню».

Рабочыя заяўляюць, што заробак трэба пад-
вышаць нават не на 30 працэнтаў, а разы ў тры:

«У мяне мільён 200 тысяч, а калі бяз працы 
ў выходныя, то будзе 700 тысяч. А крэдыт у 
каго ёсьць, зараз жа даляр падняўся, працэн-
ты трэба выплачваць. 3–4 мільёны трэба, каб 
плацілі…»

«Лукашэнка сказаў, што заробак будзе 
500 даляраў, а пазьней будуць людзі па 700 
атрымліваць. А цяпер ніхто не атрымлівае ні 
700, ні 500».

У панядзелак і аўторак адміністрацыя прад-
прыемства спрабавала пераканаць рабочых 
вярнуцца да працы. Галоўным яе аргумэн-
там быў загад аб падвышэньні заробку на 20 
працэнтаў, падпісаны заднім чыслом. Пры 
гэтым пратэст рабочых адміністрацыя ня 
хоча прызнаваць страйкам, прафсаюз гэтую 
акцыю не падтрымаў. Гаворыць прадстаўнік 
адміністрацыі Мікалай Кацуба: «Гэта ня страйк, 

у працоўнай абстаноўцы вырашалася пытань-
не ўзьняцьця заробку. Вось і ўсё. Я, шчыра 
кажучы, проста стаміўся. Я сам атрымліваю 
1 мільён 447 тысяч. А людзі атрымліваюць ад 
900 тысяч да мільёна трыста. За што ўзьняць, у 
нас пакуль няма».

Рабочыя паверылі ўладам і прыступілі да 
працы. Гаворыць адзін з вадзіцеляў Казімір 
Зіноўевіч: «Сёньняшнім пакуль часткова за-
даволеныя, пакуль паабяцалі, што ўсё, відаць, 
будзе добра. А як будзе далей — ня ведаю. За-
рабляю я 1 мільён 200 тысяч, абяцалі дабавіць 
20 працэнтаў. У нас зь лістапада мінулага году 
заробак не падвышаўся. Ніякай індэксацыі не 
было. Наадварот, заробак паніжаецца».

Апазыцыйны актывіст з Барысава Міхаіл 
Васільеў быў сьведкам страйку і перамоваў 
рабочых з адміністрацыяй і гарадзкімі ўладамі:

«Людзі самаарганізаваліся і вырашылі да-
магацца выкананьня сваіх правоў. Не было ў 
іх ніякіх яўных завадатараў. Маса людзей не-
задаволеная, з гэтым цяжка змагацца. Вось 
яна і пераліваецца цераз край — незадаволе-
насьць людзей. Канечне, гэта толькі пачатак 
— народ падыходзіць да жабраацтва».

На размову з рабочымі прыйшлі чыноўнікі з 
гарвыканкаму і міліцыя. Апошняя затрымала 
барысаўскага журналіста Аляксандра Зянь-
кова, які здымаў падзеі на відэа, у пастарунку 
яму сьцерлі частку запісу. Прычыны затры-
маньня тлумачыць сам Аляксандар:

«Улады ня хочуць, каб іншыя пабачылі, што 
тут адбыўся страйк і людзям падвысілі заробкі, 
бо страйкі пойдуць па ўсёй краіне. Яны гэтага 
баяцца». 

Валер Каліноўскі.

БАРАЦЬБА ПРАЦОЎНЫХ НАША САЛІДАРНАСЦЬ

Алесь Бяляцкі 
знаходзіцца пад следствам:
220030, г.Мінск, вул. Валадарскага, 2 СІЗА-1
Крымінальная справа аб масавых беспа-

радках
АСУДЖАНЫЯ ЗА ПАДЗЕІ 19 СЬНЕЖНЯ
Адбываюць пакаранне: 
Андрэй Саннікаў 
213800, Магілёўская вобл., г. Бабруйск, вул. 

Сікорскага, 1 
Зміцер Бандарэнка 
213105 г.Магілёў, Слаўгарадская шаша, п /а 

Вейна
папраўчая калонія № 15 
Эдуард Лобаў 
225295 Брэсцкая вобл., г. Івацэвічы, «Воўчыя 

норы», а / с 20
папраўчая калонія № 22
Мікола Статкевіч 
213004 Магілёўская вобл., г. Шклоў
выпраўленчая калонія № 17
Зміцер Дашкевіч
211791, Віцебская вобл., г.Глыбокае, вул. Са-

вецкая, 205
папраўчая калонія № 13
Павал Севярынец 
225143, Брэсцкая вобл., Пружанскі р-н, в. 

Куплін, ПУАТ-7

АСУДЖАНЫЯ ПА «СПРАВЕ АНАРХІСТАЎ»
Мікалай Дзядок 
213105 г. Магілёў, Слаўгарадская шаша, п/а 

Вейна
папраўчая калонія № 15
Аляксандр Францкевіч 
225295 Брэсцкая вобл., г. Івацэвічы, «Воўчыя 

норы», а / я 20
папраўчая калонія № 22
Ігар Аліневіч 
211440 Віцебская вобл., г. Наваполацк, вул. 

Тэхнічная, 8
папраўчая калонія № 10
АСУДЖАНЫЯ ЗА НАПАД НА БАБРУЙСКАЕ КДБ: 
Яўген Васьковіч 
213105 г. Магілёў, Слаўгарадская шаша, п/а 

Вейна
папраўчая калонія № 15
Пракапенка Арцём 
213004, Магілёўская вобл., г.Шклоў, ПК-17, 

атрад №15
Сырамолатаў Павал 
213030, г. Магілёў, Слаўгарадзкая шаша, 3 км, 

ПК №19
ТАКСАМА 
Аўтуховіч Мікалай 
225293, Брэсцкая вобласць, г. Івацэвічы-3, ПК-

5, атрад 13 

ПРАЯВІ 
САЛІДАРНАСЦЬ! 
НАПІШЫ ЛІСТ 
ПАДТРЫМКІ 
ПАЛІТЫЧНЫМ 
ВЯЗНЯМ

“РЭЖЫМ ЗАБАРАНЯЕ 
ПАЛІТВЯЗЬНЯМ 
ЭЛЕМЭНТАРНЫЯ РЭЧЫ” 

Як адзначаецца ў заяве арганізацыі, 
у дачыненьні да Андрэя Саньнікава і 
Зьмітра Дашкевіча ў вязьніцах ужываюц-
ца карныя захады, псыхалягічны ціск ды 
пагрозы гвалту. У гэтай сувязі Libereco 
заклікае беларускія ўлады тэрмінова 
гарантаваць фізычную бясьпеку і 
псыхічнае здароўе гэтым ды ўсім іншым 
зьняволеным.

Праваабаронцы таксама зьвяртаюць 
увагу на лёс прадпрымальніка Мікалая 
Аўтуховіча, які ў траўні 2010 году быў 
асуджаны на пяць гадоў з палітычных 
прычынаў, а таксама на лёс кіраўніка 
цэнтру «Вясна» Алеся Бяляцкага, яко-
му пагражае сем гадоў турмы, сытуа-
цыю вакол трох палітвязьняў — Ігара 
Аліневіча, Мікалая Дзядка, Аляксандра 
Францкевіча.

Да закліку Libereco неадкладна 
вызваліць беларускіх палітзьняволеных 
далучыліся таксама вядомыя нямецкія 
і швайцарскія парлямэнтары: Філіп 
Miсфэльдэр, Жан-Франсуа Штаерт, Бэр-
бель Кофлер, Франц Цёнэс, Ангеліка 
Граф. Раней гэтыя палітыкі падтрымалі 
ініцыяваную праваабаронцамі кампанію 
«Шэфства над палітвязьнямі», мэта якой 

— забясьпечыць кожнаму палітвязьню ў 
Беларусі і яго сям’і маральную ды матэ-
рыяльную падтрымку з боку эўрапейскіх 
палітыкаў.

У прыватнасьці, дэпутат Бундэста-
гу і апякун Зьмітра Дашкевіча Філіп 
Місфэльдэр, спасылаючыся на даклад-
ныя крыніцы, заявіў, што «сытуацыя, 
у якой апынуўся яго «падшэфны», — 
жахлівая».

Паводле словаў нямецкага палітыка, 
палітвязьню забараняюць элемэнтар-
ныя рэчы, якія абавязковыя для больш-
менш нармальнага ўтрыманьня ў тур-
ме. Гэта шпацыр на сьвежым паветры, 
перапіска, чытаньне прэсы, атрыманьне 
харчоў.

«Такі рэжым супярэчыць агульна-
прынятым прынцыпам цывілізаваных 
нацый. Ён накіраваны на тое, каб толькі 
зламаць людзей і ў канчатковым рахун-
ку зьнішчыць фізычна і духоўна», заявіў 
Місфэльдэр. Палітык запатрабаваў ад 
беларускіх уладаў неадкладна вызваліць 
ягонага падапечнага і паведаміць, якім 
чынам ён змог бы скантактавацца з 
Дашкевічам. 

Радыё Свабода.

НЯМЕЦКА-ШВАЙЦАРСКАЯ НЯЎРАДАВАЯ ПРАВААБАРОНЧАЯ АРГАНІЗАЦЫЯ LI-
BERECO — PARTNERSHIP FOR HUMAN RIGHTS ЗЬ ВЯЛІКАЙ ЗАКЛАПОЧАНАСЬЦЮ 
СОЧЫЦЬ ЗА ЛЁСАМ БЕЛАРУСКІХ ПАЛІТВЯЗЬНЯЎ АНДРЭЯ САНЬНІКАВА, 
МІКОЛЫ СТАТКЕВІЧА, ЗЬМІТРА БАНДАРЭНКІ, ЗЬМІТРА ДАШКЕВІЧА, ЭДУАРДА 
ЛОБАВА, ПАЎЛА СЕВЯРЫНЦА.

НАША САЛІДАРНАСЦЬ

Пляма
Як пра нас магла забыцца
Міжнародная гурма?
Беларусі нашай быццам
І на глобусе няма.
Там, дзе мы, — нібыта гола, 
Ці пустыня акурат.
Ды затое ёсць Ангола,
І Бурундзі ёсць, і Чад.
Не шыкоўнае, вядома,
Але там жыццё ідзе.
Там улада пакрыёма
Нешта робіць для людзей.
Хай там кожны голы-босы,
А ў сухмень бывае мор,
Ды збіраюць там какосы
І бананы з даўніх пор.

Там вядзецца бізнес нейкі,
Экспарт-імпарт існуе.
Пэўна ж, маюць не «капейкі»
Там за «фінікі» свае.
І пакуль што хай Бурундзі
Тога рэйтынгу ў хвасце,
Ды ўсё лепей жыцьмуць 

людзі,
З часам рэйтынг падрасце.
І ўсё меней будзе скрухі
У Бурундзі што ні год,
Бо інвестары, як мухі,
Паляцяць туды на «мёд».
Дык чаму краіна наша
Ў канкурэнтнай барацьбе,
Мовіць так, каля парашы

Месца выбрала сабе?
І чаму к нам дабрадзеі
З-за кардону не прыйшлі?
Бо нямашка ў іх надзеі
На «драўляныя» рублі.
Сумняваецца інвестар:
Зарабіўшы тут мільён,
Гэтых «зайчыкаў» заместа
Мецьме пяць даляраў ён.
І пакуль ляцім мы ў яму,
Выжываючы ледзь-ледзь,
Там, дзе нам жывецца,
Пляму
Бізнес-глобус будзе мець.

Алесь Няўвесь.

ВЕРШАВАНЫ ФЕЛЬЕТОН

Сусветны эканамічны форум апублікаваў 
«Глабальны рэйтынг канкурэнтаздольнасці» на 
2011—2012 гады. У спісе 142 краіны, узначальвае 
яго Швейцарыя. Апошнія месцы занялі Чад, Гаіці, 
Бурундзі, Ангола. Беларусі ў гэтым спісе ўвогуле 
няма...


